iTukjia'a
kitujndsu na'yo ya'a!

iTu kjuare tjiuba-
chibiu nini nga
kitujndsu na'yo!

'Ba tjiuba
xi yak'a, xi senduya
na'yabiu, kuajainre.

Jngu ndiyaxu

jngu chaburru

ti'betjiya tajngu
na'ya.

'Ba 'ba tsu kui
nga 'echu:

—Mejenna
k'uetjiyaa ko jun.

'Ba sangutjun nga
ti'betjiya, ja'ekun
jngu tjiuchinga.

'Ba sangutjun
'echu jngu tjiuxa'nda-
chi.

'Ba tjiuchingabiu
tsiningiyare
chaburru:

— A bi mejenri
k'uetjiyakochina
na'yari?



'Ba chaburru
kitsure:

—Jabi. Tijne.

'Ba 'batsa'en
'etjiya nga'on.

19



'Ba nachitunbiu
kitsu:

—Jo'o. Nda tjin.

'Ba tjiuchingo
tsja kis'e inimare
'ba tsijijun ya'a.

'Ba nga je sangutjun
inya'betjiya, ja'ekun
ngani jngu natendsu.

Ba tjinre kui kui
kjuanu nga nijngu
tjilunisen kje tsubajin
ya'aninu.

'Ba 'ba kik'inre:
— A bi mejenri

k'uetjiyakoni?

'Ba chaburru
kitsure:

—Tijne 'ba
k'uetjiya.

'Ba jaskan 'echu
ngani jngu
nachitun.

'Ba natendsu
tsijun ya'a.

'Ba 'etjiya
nganujun.

'Ba tjiunanabiu
tsijun na'yabiu ya'a.

'Ba 'etjiya
ngajan.

'Ba sangutjun nga
inya'betjiya, ja'ekun
ngani jngu tjiunana
xi ne tifejndare.

—:A bi mejenri

k'uetjiyakonij?

—kik'inre.

